
MUDA: SAA 2 ½

MAAGIZO:

a) Andika jina lako na nambari yako ya mtihani katika nafasi ulizoachiwa hapo juu.

b) Tia sahihi yako kisha uandike tarehe ya mtihani katika nafasi ulizoachiwa hapo juu.

c) Jibu maswali manne pekee.

d) Swali la kwanza ni la lazima.
e) Maswali hayo mengine matatu yachaguliwe kutoka sehemu nne zilizobaki; yaani; Riwaya, Tamthilia, Ushairi na Hadithi Fupi.

f) Usijibu maswali mawili kutoka sehemu moja.

g) Majibu yote lazima yaandikwe kwa lugha ya Kiswahili

h) Karatasi hii ina kurasa 7 zilizopigwa chapwa

i) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.

SEHEMU YA A :  SWALI LA LAZIMA
Soma shairi lifuatalo kisha ujibu maswali.
Tabasamu zao
Nitafakaripo kwa tuo
Moyo hunitweta na mtetemeko kunivaa

Wanijiapo na tabasamu

Ambazo hulinyonga tumaini langu
Ninahuzunika!
Wanisalimiapo kwa mikono miwili

Na chini kuniinamia
Wakiyakoleza yao matamshi

‘’Mzee…ndugu…Salama!Salama!
Nachukia zao nyendo

Wanadai kwaa mihemko

‘’Lazima  tungo kutetea wanyonge’
Lakini nitazamapo, wenyewe hawasiti

Mnyonge mkononi kumtia

Na kwa maguvu  kumfikicha

Haki yake kumhini

Mtetezi kumfaidi
Wote  sawa sioni tofauti

Wote hawa sawa

Na mwanasiasa mwehu

Ni moto wa jicho

Wanapotabasamu nachelea kuridhia

Hutabasamu wadhamiriapo vingine
Tabasamu zao ni ishara ya maangamizi
Wanipangiayo kimoyomoyo ,kimyakimya

Wafurahie kutatarika kwangu
Kwenye tanuri  hii ya Maisha

Maswali

a)Tambua wahusika watatu  katika shairi hili                                                                


(alama3)
b)Eleza sifa mbili za wanaorejelewa katika shairi                                                        


(alama2)
c)Tambua nafsi neni katika shairi hili                                                                           



(alama1)
d)Bainisha toni mbili katika shairi hili                                                                           



(alama2)

e)Kwa kutoa mifano bainisha  vipengele vinne vya kimtindo vilivyotumiwa katika utungo huu       
(alama 4)                                                                                    
f) Kwa kutoa mifano eleza mbinu zilizotumiwa na mshairi kutosheleza mahitaji ya  kiarudhi       
(alama2)                                                                                                            
g)Bainisha  aina mbili za urudiaji katika shairi                                                             


(alama 2)
h)Eleza maana ya mshata na utolee mfano kutoka kwa shairi                                     


 (alama 2)
i) Bainisha aina mbili za taswira katika shairi hili 




   

(alama 2)
SEHEMU YA  B :    RIWAYA CHOZI LA HERI
Jibu swali moja katika sehemu hii

Lakini…
Wewe hushangai?

Kwani wanawashwa

na pilipili iliyo 

kwenye uchango wa mwengine?

Kwani wasitake kukuli

Kilichotufanya mimi na wewe
Kuwa marafiki wa kufa kuzikana 

Kwanu wasimulize

alonirithisha hno mkanja?
Kwa utu kunipoka

akanibakishia kaka

La!

kiunzi cha mifupa?
Wali wakifanyani?

Alipokuja Bwana Mabavu

Shamba la asili akatwaa

ati ni yake miliki

alonunua,
Si kurithishwa,
na mkoloni?

Wali wakiwazani

alipotuonyesha hati miliki bandia

nasi mithili ya vifaranga

waliomwona mwewe,

tukajikunyata kwa uoga 

tusitoe hata kauli moja 
Kupinga ubahaimu huu?

Dhiki ya ukosefu ikatutuma

Kuwa vibarua 

Katika’ lake’ shamba?
       a)Eleza muktadha wa dondoo hili                                                                        



(alama4)
      b)Tambua mbinu  sita za kimtindo zilizotumiwa katika utungo huu                    


(alama6)
     c)Kwa kurejelea utungo  mzima  fafanua umuhimu wa mnenaji katika
 kujenga riwaya.                                                                                              



(alama10)
                                                                   AU
3.    Baba umewahi kumwona mtoto wa miaka hamsini ambaye hajasota…
       Kwa kurejelea riwaya nzima dhibitisha kuwa mtoto anayerejelewa 
hajasota.                                                                                                            



(alama20)
               SEHEMU YA C:          TAMTHILIA YA KIGOGO-
(Jibu swali moja kutoka sehemu hii)
4 . Huwezi kuandamana na wavuvi kama kitoweo hukitaki!
a)Eleza muktadha wa dondoo hili                                                                   
  



(alama4)
b)Tambua mbinu za kimtindo  katika dondoo hili.                                                      
 

(alama 2)
c)Fafanua umuhimu wa msemaji kwa kurejelea tamthilia nzima                                 


(alama 4)
d)Fafanua umuhimu wa mandhari ya Mangweni katika kuendeleza tamthilia ya Kigogo                                                                                                             
(alama10) 
                                             AU

5.Kwa  kurejelea tamthilia nzima ,jadili jinsi mwandishi alivyotumia jazanda         


(alama 20)                
     SEHEMU YAD:  TUMBO LISILOSHIBA NA HADITHI NYINGINE

6.Wako wapi?Wamepuuzwa  tu kulee!   Futari kwa niaba.Sikukuu kwa niaba.Harusi kwa niaba.
a)Eleza muktadha wa dondoo hili                                                                             



(alama4)
b)Tambua mbinu za kimtindo katika dondoo hili                                                     


 
(alama 3) 
c)Fafanua sifa za mnenaji                                                                                           



( alama3)
d)Jadili maudhui yanayojitokeza katika dondoo kwa kurejelea hadithi nzima            


(alama5)
e)Kwa kutoa hoja tano jadili ufaafu wa anwani ya hadithi husika.                              


( alama5)
                                               AU
7.Kwa kurejelea hadithi zifuatazo,jadili changamoto wanazopitia Watoto;               


(alama 20)
             a)Tulipokutana Tena
            b)Mame Bakari

            c)Ndoto ya Mashaka
          SEHEMU YA E: FASIHI  SIMULIZI

Soma utungo ufuatao kisha ujibu maswali.
Mimi ni Olichilamgwara

Olichilamgwara mwana mbee wa Ojilong

Ojilong  wa Marukatipe

Wazee waliposhindwa

Nilivuka misitu milima na mito

Ni mimi jabali

Kipande cha jifya la mama

Nilipokuwa  nalisha mifugo

Nilisikia baragumu inalia

Baragumu ya wito

Mifugo wa  mtemi wamechukuliwa

Nikachukua mkuki wangu

Wenye kigumba cha mti

Nikachukua upanga wangu 

Wenye makali kama mmweso  wa  radi

Upanga uliopasua pembe  za nyati kwa dhoruba moja
Ndipo nilipofyatuka kasi kama umeme

Kufumba kufumbua nikawakaribia nduli

Kusikia vishindo vyangu wakaanza  kubabaika
Kuona kifua changu cha manyoya ya kanga wakatetemeka 
Macho yangu makali kama kaa la moto yalipowatazama wakakimbia

Mkuki wangu  ulipaa kama umeme
Wote wakalala

Mifugo wakanifuata…

Mko wapi vijana 

Mmekuwa kama majivu baada ya moto kuzimika?

Maswali

a)Tambua kipera ulichokisoma na udhibitishe jibu lako.                                           


(alama 2)
b)Tambua  sifa za jamii zinazosawiriwa katika utungo huu                                      


(alama 2)
c) Kwa kutoa mifano bainisha  vipengele vinne vya kimtindo vilivyotumiwa  na nafsineni                                                                                                     (alama 4)
d)Fafanua  sifa  nne za kipera hiki                                                                             



(alama4) 
e) Eleza mambo manne ambayo mtendaji wa kipera hiki anaweza  kufanya          


(alama4)

     ili kufanikisha utendaji wake.
f)Fafanua mikakati ambayo jamii inaweza kutumia ili kuzuia tungo kama               


(alama 4)

 hizi kufifia.   

